
№10№10

oktyabroktyabr
20252025



Elektron nashr, 427 sahifa.
2025-yil, 20-oktyabr,

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti

Maʼlumot uchun, ОАК 

iqtisodiyot” jurnali ro‘yxatga kiritilgan.

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

YANGI O‘ZBEKISTON INVESTITSION MUHIT VA 
UNGA TA’SIR ETUVCHI OMILLAR TAHLILI

Tirkashev Farruxjon Xolyigitovich
Mustaqil izlanuvchi

Annotatsiya. Maqolada Yangi O‘zbekiston sharoitida shakllanayotgan investitsion muhit va unga ta’sir etuvchi asosiy 
omillar tahlil qilinadi. So‘nggi yillarda O‘zbekistonda investitsiyalarni jalb qilish va sarmoyadorlar uchun qulay shart-
sharoitlar yaratish bo‘yicha tub islohotlar amalga oshirildi. Ayniqsa, huquqiy bazaning takomillashtirilishi, davlat-xususiy 
sheriklik mexanizmlarining kengaytirilishi, soliqqa tortish tizimining soddalashtirilishi, erkin iqtisodiy zonalar va innovatsion 
texnoparklarning tashkil etilishi investitsion jozibadorlikka ijobiy ta’sir ko‘rsatmoqda.

Kalit so‘zlar: investitsion muhit, xorijiy investitsiyalar, islohotlar, iqtisodiy erkinlik, soliq siyosati, erkin iqtisodiy zonalar, 
tashqi savdo, investorlar, huquqiy asos, infrastruktura, davlat-xususiy sheriklik, sarmoyaviy jozibadorlik.
Abstract. The article analyzes the investment climate being formed in the context of New Uzbekistan and the main factors 
influencing it. In recent years, fundamental reforms have been carried out in Uzbekistan to attract investments and create 
favorable conditions for investors. In particular, the improvement of the legal framework, the expansion of public-private 
partnership mechanisms, the simplification of the taxation system, the creation of free economic zones and innovative 
technoparks have a positive impact on investment attractiveness.

Keywords: investment climate, foreign investments, reforms, economic freedom, tax policy, free economic zones, foreign 
trade, investors, legal framework, infrastructure, public-private partnership, investment attractiveness.
Аннотация. В статье анализируется формирующийся инвестиционный климат в условиях нового Узбекистана и 
основные факторы, влияющие на него. В последние годы в Узбекистане проводятся кардинальные реформы, 
направленные на привлечение инвестиций и создание благоприятных условий для инвесторов. В частности, 
совершенствование правовой базы, расширение механизмов государственно-частного партнерства, упрощение 
системы налогообложения, создание свободных экономических зон и инновационных технопарков оказывают 
положительное влияние на инвестиционную привлекательность.

Ключевые слова: инвестиционный климат, иностранные инвестиции, реформы, экономическая свобода, налоговая 
политика, свободные экономические зоны, внешняя торговля, инвесторы, правовая база, инфраструктура, 
государственно-частное партнерство, инвестиционная привлекательность.

K I R I S H
Mamlakat iqtisodiyotini rivojlantirish, yangi ish o‘rinlarini yaratish va xalq farovonligini oshirishda 

investitsiyalarning o‘rni beqiyosdir. Investitsiya – bu nafaqat iqtisodiy o‘sish omili, balki innovatsiyalarni joriy 
etish, zamonaviy texnologiyalarni olib kirish va xalqaro hamkorlikni kuchaytirish vositasi hamdir. Shu bois, 
har bir davlat o‘z hududida qulay investitsion muhitni shakllantirishga intiladi. O‘zbekiston Respublikasi ham 
mustaqillikning yangi bosqichida – “Yangi O‘zbekiston” konsepsiyasi doirasida iqtisodiyotni tubdan isloh qilish, 
investitsion jozibadorlikni oshirish va xorijiy sarmoyalarni faol jalb etish bo‘yicha qator strategik chora-tadbirlarni 
amalga oshirmoqda.

So‘nggi yillarda olib borilayotgan islohotlar natijasida O‘zbekiston investitsiya muhiti borasida sezilarli 
yutuqlarga erishdi. Xususan, qonunchilik bazasi takomillashtirildi, investorlar uchun huquqiy kafolatlar 
mustahkamlandi, soddalashtirilgan ruxsatnomalar tizimi joriy etildi, soliq va bojxona siyosatida yengilliklar 
yaratildi. Bundan tashqari, erkin iqtisodiy zonalar, texnoparklar va innovatsion markazlar faoliyati yo‘lga qo‘yildi. 
Mamlakatning ochiqligi, mintaqaviy va xalqaro hamkorlikka tayyorligi esa investorlar ishonchini orttirmoqda.

M A V Z U G A  O I D  A D A B I Y O T L A R  S H A R H I
Mamlakatimiz iqtisodchi olimlardan, B. Mamatov, “investitsiyaviy jozibadorlik mamlakat, tarmoq yoki alohida 

olingan korxona investitsiya-larining daromadlilik, rivojlanish istiqbollari va investitsiya xatari-ning darajasi 
nuqtai nazaridan baholanishi” deb, qaraganligi e’tiborga molikdir. Olim tomonidan jozibadorlik aynan investitsiya 
salohiyati va investitsiya xatari darajasini shakllantiradigan ikki guruh omillarining bir davriylikda ta’sir etishi 
orqali aniqlanishi ko‘rsatib o‘tilgan. Mazkur ko‘rsatkichlarni baholashda investitsiyalarning maqsadga muvofiq-

ligi va jozibadorligi hamda risk darajasini aniqlash tavsiya etilgan. Fikrimizcha, investitsiyaviy jozibadorlikni 
to‘g‘ri va puxta baholash mamlakat iqtisodiyotiga sarmoya jalb qilishda muhim ahamiyatga ega bo‘lib, barqaror 
iqtisodiy o‘sishga xizmat qiladi.

N.Rajabovning fikricha, “investitsion jozibadorlik qiymatini unga ta’sir ko‘rsatadigan omillar, mavjud risklarni 
inobatga olgan holda hisoblashda bir qator uslublar ishlab shiqildi. Ushbu uslubiy modellar va keltirilayotgan 
formulalar muqaddam qilingan tadqiqot ishlari va turli davrlarda olimlar tomonidan olib borilgan izlanishlarni 
tahlil qilish va o‘rganish mahsuli bo‘lib, qaysidir ma’noda ular tomonidan qo‘llanilgan hisob-kitoblarning 
modifikasiyalangan varianti hisoblanadi”. Fikrimizcha, investitsion jozibadorlikni puxta va ilmiy asosda baholash 
investitsiyalarni samarali boshqarish hamda iqtisodiy rivojlanishni ta’minlash uchun muhim ahamiyatga ega.

A. Xolmirzayev fikricha, investitsiya muhiti bu mamlakatda sarmoya kiritish jarayonini qo‘llab-quvvatlovchi 
iqtisodiy, siyosiy, huquqiy va ijtimoiy sharoitlarning majmuasi bo‘lib, u investorlarning qaror qabul qilishiga, 
sarmoyalarni samarali taqsimlashiga va uzoq muddatli barqarorlikka ta’sir qiladi. Investitsiya muhiti kuchli bo‘lsa, 
mamlakatga ichki va xorijiy kapital oqimi ortadi, yangi ish o‘rinlari yaratiladi hamda iqtisodiy o‘sish tezlashadi. 
Shu bois, uning shakllanishi va takomillashtirilishi davlat siyosatining muhim vazifalaridan biridir. Fikrimizcha, 
samarali investitsiya muhiti mamlakat iqtisodiyotining raqobatbardoshligini oshirish, investitsiyalarni jalb qilish 
va uzoq muddatli barqaror o‘sishga erishishda hal qiluvchi ahamiyatga ega.

G.Tursunov fikricha, investitsiya muhiti investorlarning sarmoya kiritish faoliyatiga ta’sir qiluvchi makro 
va mikroiqtisodiy omillar tizimi bo‘lib, unga iqtisodiy barqarorlik, valyuta siyosati, soliq rejimlari, moliyaviy 
bozorlarning rivojlanishi, huquqiy kafolatlar va siyosiy shaffoflik kiradi. Firmalarning ichki imkoniyatlari va 
infratuzilma holati ham investitsiya muhitini belgilovchi asosiy omillardir. Bu omillar investorlarning ishonchini 
shakllantirib, sarmoya oqimini ko‘paytirishga xizmat qiladi. Fikrimizcha, investitsiya muhitini rivojlantirish uchun 
ushbu omillarni kompleks tarzda boshqarish va yaxshilash lozim. Bu davlat siyosati, iqtisodiy strategiyalar va 
qonunchilikni doimiy ravishda takomillashtirishni talab qiladi.

N. Ergashev investitsiya muhiti iqtisodiyotni barqaror rivojlantirishda muhim omil bo‘lib, u qonunlar, siyosat 
va infratuzilmaning uyg‘unligini anglatadi. Bu muhitda davlat tomonidan ishlab chiqilgan iqtisodiy va siyosiy 
strategiyalar, qonunchilik bazasi, shuningdek, transport, aloqa va energetika infratuzilmasi o‘zaro bir-birini 
to‘ldiradi. Bu omillar investorlar uchun xavfsiz va qulay sharoit yaratadi, shu bilan birga investitsiya faoliyatining 
samaradorligini oshiradi. Fikrimizcha, investitsiya muhiti barqaror bo‘lsa, u iqtisodiy o‘sish va rivojlanishga 
mustahkam poydevor yaratadi.

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash, qiyosiy tahlil, statistik tahlil usullaridan foydalanildi.

T A H L I L  V A  N A T I J A L A R
Bugungi globallashuv jarayonida mamlakatlarning iqtisodiy taraqqiyoti ko‘p jihatdan investitsiyalar hajmi va 

sifati bilan chambarchas bog‘liqdir. Investitsiyalar ishlab chiqarishni modernizatsiya qilish, yangi ish o‘rinlarini 
yaratish, innovatsion texnologiyalarni joriy etish hamda iqtisodiy o‘sishni ta’minlashning muhim omillaridan 
biri hisoblanadi. Shu bois, qulay investitsion muhitni shakllantirish har bir davlat iqtisodiy siyosatining ustuvor 
yo‘nalishlaridan biridir.

Investitsion muhit bu investorlar faoliyatining samaradorligi va xavfsizligiga bevosita ta’sir ko‘rsatadigan 
siyosiy, iqtisodiy, huquqiy, ijtimoiy hamda tashkiliy shart-sharoitlar yig‘indisidir. Ushbu muhitning holati nafaqat 
ichki, balki xorijiy investorlarning mamlakatga bo‘lgan qiziqishini ham belgilaydi. Shuning uchun investitsion 
muhitni chuqur tahlil qilish, unga ta’sir ko‘rsatuvchi omillarni aniqlash va ularni yaxshilash yo‘llarini ishlab 
chiqish hozirgi davrda dolzarb ahamiyat kasb etadi.

Mamlakatga xorijiy investitsiyalarni jalb etish borasidagi investitsion muhitga ta’sir etuvchi omillarni shartli 
ravishda 2 guruhga ya’ni, tashqi va ichki omillarga ajratishimiz mumkin (1-rasm).

Investitsiya muhitiga ta’sir ko‘rsatuvchi ichki omillardan eng muhimi sifatida mamlakatdagi makroiqtisodiy 
barqarorlikni keltirib o‘tish lozim. Sababi, ushbu omil o‘zida mamlakatdagi makroiqtisodiy ko‘rsatkichlar, jumladan 
YaIM, uning aholi jon boshiga nisbatan taqsimoti, inflyatsiya darajasi, YaIM deflyatori, davlat budjetining ijrosi, 
sanoat ishlab chiqarish ko‘rsatkichlari, investitsiyalarni jalb etish va boshqa ko‘pgina ko‘rsatkichlarni o‘zida 
aks ettiradi. Aynan ushbu omillar jahonning ko‘plab reyting agentliklari va xalqaro reyting natijalari uchun 
asos hisoblanadi. Ichki omillar guruhidan joy olgan soliq, bojxona va boshqa ma’muriy imtiyozlarning amal 
qilishi erkin iqtisodiy hududlar uchun ahamiyatlidir. Rivojlangan va rivojlanayotgan davlatlar tajribasidan 
ma’lumki, ushbu guruh imtiyozlarini samarali amal qilishi xorijiy investorlar tomonidan manfaatli takliflarning 
qanoatlantirilishining kafolatlaridan biridir.

1-rasm. Investitsiya muhitiga ta’sir ko‘rsatuvchi omillar

O‘zbekiston misolida olib qaralganda, so‘nggi yillarda investitsion muhitni yaxshilash bo‘yicha keng 
ko‘lamli islohotlar olib borilmoqda. Biroq, hali ham hal etilishi lozim bo‘lgan tizimli muammolar mavjud. Shu 
bois, investitsiyaviy muhitni kompleks ravishda takomillashtirish orqali xorijiy va mahalliy sarmoyadorlar uchun 
yanada jozibador iqtisodiy makon yaratish mumkin.

2-rasm ma’lumotlarini e’tirof etish joizki, dunyodagi top 10 ta davlat Global raqobatbardoshlik indeksidagi 
o’rni tahlil qilib chiqamiz. Daniya -1, Irlandiya -2, Shvetsariya -3, Singapur -4, Niderlandiya -5, Tayvan -6, Xitoy 
-7, Shvetsiya -8, AQSh -9 va BAA -10 o‘rinlarni egallaganligini ko‘rishimiz mumkin. 

Global raqobatbardoshlik indeksi (GCI), milliy raqobatbardoshlikning mikroiqtisodiy va makroiqtisodiy 
asoslarini qamrab oluvchi juda keng qamrovli indeks hisoblanadi. Jahon iqtisodiy forumining (WEF) Global 
raqobatbardoshlik indeksi (GCI) iqtisodiy salohiyatni, shuningdek, davlatning fuqarolar uchun ma’lum turmush 
darajasini ta’minlash qobiliyatini baholaydi. Ko’rsatkich, o’z navbatida, davlat tomonidan mavjud resurslardan 
foydalanish samaradorligi darajasini ko’rsatadi (2-rasm).

2-rasm. 2024 yilda Dunyodagi top 10 ta davlat Global raqobatbardoshlik indeksidagi o’rni (Global Competitiveness 
Index)

Quyidagi 2-rasm ma’lumotlarini ko‘rib chiqadigan bo‘lsak, dunyodagi top 10 ta davlat Global 
innovatsiyalar indeksidagi o‘rni bo‘yicha, Shveytsariya-1, Shvetsiya-2, AQSH-3, Angliya-4, Singapur-5, 
Finlandiya-6, Niderlandiya-7, Germaniya-8, Daniya-9, Koreya-10, Fransiya-11, Xitoy-12, Yaponiya-13 o‘rinlarni 
egalaganligini ko‘rishimiz mumkin. Rasm ma’lumotlaridan ko‘rinib turubdiki, investorlar qaysi mamlakat Global 
raqobatbardoshlik indeksiga (Global Competitiveness Index) a’zo bo‘lib yaxshi natijalarni qayd etgan davlatga 
xorijiy investitsiya jalb qilish hajmi ham shunda yuqori bo‘ladi (3-rasm).

3-rasm. 2024 yilda Dunyodagi top 10 ta davlat Global innovatsiyalar indeksidagi o‘rni (Global Innovation Index)

Qozog‘istonning innovatsiyalar indeksidagi o‘rni nisbatan barqaror va yuqori bo‘lib, 2020–2024 yillar 
oralig‘ida eng yuqori pozitsiyada qolgan davlat hisoblanadi. 2022 yilda biroz pasayish kuzatilgan bo‘lsa-da 
(83-o‘rin), 2024 yilda yana yaxshilanishga erishilgan (78-o‘rin). Bu holat Qozog‘iston innovatsion rivojlanish 
sohasida doimiy ishlayotganini ko‘rsatadi (4-rasm).

4-rasm. Qozog’iston, Tojikiston va O’zbekiston davlatlarning Global innovatsiyalar indeksidagi o‘rni (Global 
Innovation Index)

Tojikistonning pozitsiyasi eng past bo‘lib, xalqaro darajada innovatsion rivojlanish bo‘yicha ortda 
qolmoqda. 2021-yilda biroz yaxshilanish (103-o‘rin) kuzatilgan bo‘lsa-da, keyingi yillarda pasayish kuzatilgan. 
Bu innovatsiyalarga yetarli e’tibor berilmayotgani yoki mavjud tizimlar samarali ishlamayotganini anglatadi.

O‘zbekiston so‘nggi besh yillikda ijobiy dinamikani saqlab kelmoqda. 2020-yildan boshlab 2022-yilgacha 
aniq yaxshilanish kuzatilgan. 2023–2024 yillarda esa pozitsiya deyarli barqaror saqlangan (82–83-o‘rin). Bu 
O‘zbekistonning innovatsiyalar sohasida bosqichma-bosqich rivojlanayotganini va barqaror islohotlar olib 
borilayotganini ko‘rsatadi.

Qozog‘iston Markaziy Osiyo davlatlari orasida eng yuqori innovatsion reytingga ega bo‘lib, barqaror va 
yuqori pozitsiyada qolmoqda. O‘zbekiston barqaror o‘sish ko‘rsatayotgan davlat, yaqin yillarda Qozog‘istonga 
yaqinlashish imkoniyatiga ega. Tojikiston orqada qolgan davlat, innovatsion sohada kuchli tizimli o‘zgarishlarga 
ehtiyoj sezilmoqda.

Mamlakat hududiga xorijiy investitsiyalarni jalb qilish nuqtai nazaridan investitsiyaviy jozibadorlikni 
baholashda xalqaro reyting va indekslarning ko‘rsatkichlari muhim ahamiyatga ega (5-rasm).

5-rasm. Investitsiyaviy jozibadorlikni baholashda xalqaro reyting va indekslar 

Ushbu xalqaro reyting va indekslar natijalari xalqaro darajada mamlakatning investitsiyaviy jozibadorligini 
ma’lum darajada ko‘rsatib beradi va hududga xorijiy investitsiyalar oqimini faollashtiradi. Aksariyat salohiyatli 
chet el investorlari mamlakat yoki uning hududlariga investitsiya kiritishlarida mazkur reyting va indekslarning 
natijalariga qarab ham investitsion qarorlar qabul qilishadi. Shu nuqtai nazardan mamlakatning xalqaro reyting 
va indekslarda o‘rni tobora yaxshilanib borishi mamlakatning investitsiyaviy jozibadorligini oshirish hamda 
hududlarda investitsiyaviy faollikni ta’minlash imkonini yaratadi.

X U L O S A  V A  T A K L I F L A R
Yangi O‘zbekiston sharoitida investitsion muhitni shakllantirish va rivojlantirish bo‘yicha amalga 

oshirilayotgan islohotlar mamlakat iqtisodiyotini modernizatsiya qilish, raqobatbardoshligini oshirish va xalq 
farovonligini ta’minlashda muhim o‘rin tutmoqda. Tadqiqot natijalari shuni ko‘rsatadiki, so‘nggi yillarda qabul 
qilingan normativ-huquqiy hujjatlar, soddalashtirilgan tartib-taomillar, soliqqa tortish tizimining takomillashuvi 
va investorlarga yaratilayotgan kafolatlar investitsion jozibadorlikni sezilarli darajada oshirmoqda. Shuningdek, 
davlat-xususiy sheriklik mexanizmlarining rivojlanishi, raqamlashtirish jarayonlarining kengayishi, erkin 
iqtisodiy zonalar va texnoparklar faoliyatining faollashuvi ham O‘zbekistonning investitsion muhitiga ijobiy ta’sir 
ko‘rsatmoqda. Shu bilan birga, ayrim muammolar byurokratik to‘siqlar, mahalliy hokimiyatlar darajasida layoqat 
yetishmasligi, infratuzilma muammolari va sarmoyadorlarning huquqlarini amalda himoya qilishda davom 
etayotgan muammolar haligacha dolzarb bo‘lib qolmoqda.

Investitsion muhitga ijobiy ta’sir ko‘rsatadigan asosiy omillar sifatida siyosiy barqarorlik, ochiq tashqi 
siyosat, xalqaro tashkilotlar bilan faol hamkorlik, iqtisodiy erkinlik va barqaror qonunchilik tizimi alohida ahamiyat 
kasb etadi. Kelgusida bu yo‘nalishdagi islohotlarni chuqurlashtirish, sarmoyadorlar uchun yanada qulay shart-
sharoitlar yaratish, ularning huquq va manfaatlarini samarali himoya qilish orqali O‘zbekiston mintaqadagi 
yetakchi investitsiya markazlaridan biriga aylanishi mumkin.

